
9 Bosques. 
          

 91E0* Bosques aluviais de Alnus glutinosa e Fraxinus excelsior (Alno-Padion, Alnion 
incanae, Salicion albae). 

 
          
          

 Correspondencias    
         
   
         

 Paleartic  44.3, 44.2 y 44.13.    
 Ramsar  M, Xp, Xf, W.    
 IHG  2.1.0, 2.1.2, 2.5.0, 2.6.2.1, 2.6.2.2.    
          
          

 Denominación oficial    
         
   
         

 Inglés  Alluvial forests with Alnus glutinosa and Fraxinus excelsior (Alno-Padion, 
Alnion incanae, Salicion albae). 

 

 Castelán  Bosques aluviales de Alnus glutinosa y Fraxinus excelsior (Alno-Padion, 
Alnion incanae, Salicion albae) 

 
          
          

 Denominación vulgar    
         
   
         

 Galego  Amenedos, amenais, freixidos, salgueirais, salcedas, abeledos, biduedos  
 Castelán  Bosques riparios, galerias riparias, ripisilvas, alisedas, fresnedas, saucedas, 

avellanedas riparias, abedulares riparios 
 

          
          

  Descrición científica    
         
   
         

 Descrición do Manual de Interpretación dos Hábitats da UE   
          

 Bosques riparios de Fraxinus excelsior e Alnus glutinosa dos cursos medios e baixos da Europa temperada e 
boreal (Alno-Padion); bosques riparios de Alnus incana dos ríos montanos e submontanos do Alpes e 
Apeninos setentrionais (Alnion incanae); galerías arborescentes de Salix alba, Salix fragilis e Populus nigra 
asociadas a ríos submontanos e de áreas baixas centroeuropeas (Salicion albae). Todos os tipos aparecen 
sobre solos pesados (polo xeral ricos en depósitos aluviais), inundados periodicamente polas enchentes 
invernais dos ríos ou regatos, aínda que están ben aireados durante a estiaxe. O estrato herbáceo inclúe 
invariablemente grandes herbas (Filipendula ulmaria, Angelica sylvestris, Cardamine spp., Rumex 
sanguineus, Carex spp., Cirsium oleraceum) e diversos xeófitos vernais, como Ranunculus ficaria, Anemone 
nemorosa, A. ranunculoides, Corydalis solida, etc. 
Este hábitat inclúe varios subtipos: 

- bosques de ameneiro e freixo de ríos e regatos 
- bosques de ameneiros e freixos de ríos con correntes rápidas 
- galerías montanas de ameneiro gris (Alnus incana) 
- galerías de salgueiro branco (Salix alba) 

Os tipos españois pertencen á alianza Osmundo-Alnion (territorios cántabro-atlánticos e sudoccidentais 
ibéricos). 

9 Bosques. 
          

 91E0* Bosques aluviais de Alnus glutinosa e Fraxinus excelsior (Alno-Padion, Alnion 
incanae, Salicion albae). 

 
          
          

 Características diagnósticas do hábitat   
          

 Características estacionais. 
Bosques riparios instalados sobre ribeiras fluviais máis ou menos estables, sometidos a inundacións durante 
a época invernal, pero ben drenados durante o verán. Tamén se inclúen bosques desenvolvidos en 
meandros semiabandonados que crecen sobre solos limosos ricos en materia orgánica. En conxunto, 
esténdense dende os territorios mesomediterráneaos e mesotemperados ata o piso supratemperado inferior, 
con penetracións máis puntuais, seguindo as principais canles, no piso supratemperado superior. 
Fisionomía e estrutura. 
Estes bosques poden adoptar fisionomías distintas segundo as características dinámicas e edáficas das 
ribeiras e o piso bioclimático no que aparezan. Nas áreas baixas, e asociados aos ríos de maior caudal, 
aparecen en forma de amenedos (Alnus glutinosa), nos que se intercalan freixos (Fraxinus excelsior, 
Fraxinus angustifolia), abeleiras (Corylus avellana), pradairos (Acer pseudoplatanus), chopos (Populus nigra) 
e salgueiros (Salix atrocinerea, Salix fragilis, Salix salviifolia). Cara aos cursos medios, sobre ribeiras máis 
inestables e con predominio de pedras e bloques rochosos, adoptan a forma de freixidos de Fraxinus 
excelsior con abundantes abeleiras, salgueiros (Salix atrocinerea, Salix fragilis, Salix caprea), e máis 
esporadicamente pradairos (Acer pseudoplatanus), faias (Fagus sylvatica), carballos (Quercus robur, Q. 
petraea), olmos de montaña (Ulmus glabra) e exemplares de cerdeira de Sta. Lucía (Prunus padus). Por 
último, nos tramos iniciais dos cursos fluviais adoptan a forma de abeledos-salgueirais riparios. Nas 
cabeceiras de moitos ríos das Serras Setentrionais e parte NW da cunca alta do Río Miño estes bosques 
están dominados pólo bidueiro (Betula pubescens). No caso dos bosques asociados a meandros 
abandonados, dominan os ameneiros e salgueiros (Salix atrocinerea, S. salviifolia). 
Variabilidade. 
Nos amenedos riparios son frecuentes no sotobosque pequenas árbores, como Crataegus monogyna, 
Sambucus nigra ou Prunus spinosa, e plantas herbáceas como Filipendula ulmaria, Carex acuta subsp. 
reuteriana, Brachypodium sylvaticum ou Hedera hibernica. Nos freixidos acompañan ás especies 
comentadas con anterioridade, Primula acaulis, Luzula sylvatica subsp. henriquesii, Euphorbia dulcis, 
Festuca gigantea ou Milium efussum. Nos abeledos-salgueirais adoitan aparecer plantas megaforbias típicas 
de herbazais higrófilos de óptimo supra e orotemperado, como Adenostyles alliariae subsp. hybrida, Allium 
vistorialis, Aconitum neapolitanum, Chaerophyllum hirsutum, Veratrum album e Valeriana pyrenaica. Nos 
amenedos de tendencia lamacenta, a presenza de augas estancadas durante o verán permite a aparición no 
seu sotobosque de especies como Glyceria spp., Iris pseudacorus, Lycopus europaeus, Sparganium erectum 
subsp. neglectum ou Typha latifolia. 

 

          

 Especies indicadoras segundo Manual de Interpretación dos Hábitats da UE   
          

 Plantas: 
Estrato arbóreo: Alnus glutinosa, Alnus incana, Betula pubescens, Fraxinus excelsior, Populus nigra, Salix 
alba, Salix fragilis, Ulmus glabra. 
Estrato herbáceo: Angelica sylvestris, Cardamine amara, Cardamine pratensis, Carex acutiformis, Carex 
pendula, Carex remota, Carex strigosa, Carex sylvatica, Cirsium oleraceum, Equisetum telmateia, Equisetum 
spp., Filipendula ulmaria, Geranium sylvaticum, Geum rivale, Lycopus europaeus, Lysimachia nemorum, 
Rumex sanguineus, Stellaria nemorum, Urtica dioica. 

 

          

 Especies indicadoras para Galicia   
          

 Plantas: 
Acer pseudoplatanus, Aconitum neapolitanum, Adenostyles alliaria subsp. hybrida, Allium victorialis, 
Brachypodium sylvaticum, Carex acuta subsp. reuteriana, Chaerophyllum hirsutum, Corylus avellana, 
Crataegus monogyna, Euphorbia dulcis, Festuca gigantea, Filipendula ulmaria, Fraxinus excelsior, Fraxinus 
angustifolia, Hedera hibernica, Luzula sylvatica subsp. henriquesii, Lycopus europaeus, Milium efussum, 
Primula acaulis, Prunus padus, Prunus spinosa, Salix caprea, Salix fragilis, Salix salviifolia, Salix atrocinerea, 
Sambucus nigra, Typha latifolia, Ulmus glabra, Valeriana pyrenaica, Veratrum album. 

 

          

 Especies da Directiva 92/43/CEE que poden atoparse no hábitat   
          

 Plantas: 
Culcita macrocarpa, Narcissus asturiensis, Narcissus cyclamineus, Narcissus speudonarcissus subsp. nobilis, 
Ruscus aculeatus, Sphagnum spp., Vandenboschia speciosa, Woodwardia radicans. 

 Correspondencia fitosociolóxica   
          

 CLASE SALICI PURPUREAE-POPULETEA NIGRAE 
Orde Populetalia albae 

Alianza Alnion incanae 
As. Festuco giganteae-Fraxinetum excelsioris 
As. Valeriano pyrenaicae-Alnetum glutinosae 

CLASE ALNETEA GLUTINOSAE 
Orde Alnetalia glutinosae 

Alianza Alnion glutinosae 
As. Carici lusitanicae-Alnetum glutinosae 

 

          

 Hábitats asociados ou en contacto   
          

 Este tipo de hábitat establece contacto con hábitats de augas correntes (3260) e a miúdo con comunidades 
higrófilas megafórbicas (6430) e prados mesófilos (6510, 6520) sendo tamén frecuente, sobre todo nos niveis 
mesotemperados superiores e supratemperados, a súa asociación con diversos tipos de bosques, como 
carballeiras galaico-portugueses (9230), bosques de barrancos (9180*) e, en menor medida, faiais (9120) e 
biduedos orófilos. 

 

          
          
          
   
          
          
          
 

 

 

          
 Tramo do río Anllóns (A Coruña) no que é posible observar unha representación do hábitat 91E0*.  

          
          
          
   
          

 
 
 
 

Monografías do IBADER 3 

 91E0* Bosques aluviais de Alnus glutinosa e Fraxinus excelsior (Alno-Padion, Alnion 
incanae, Salicion albae). 

 
          

  Distribución xeográfica    
         
   
         
         
 Distribución na Unión Europea  Distribución na Unión Europea  

        
 

 

 Hábitat amplamente repartido polas áreas atlántica, 
centro e norteeuropea; máis escaso nas áreas 
circummediterráneas. 
 

 

    
  Distribución en Galicia  

    

  Hábitat frecuente en Galicia, aínda que o seu estado de 
conservación é moi variable en función do grao de 
manexo humano ao que se ve sometido. 
 

 

    
  Distribución na Rede Natura 2000 de Galicia 

 

    
  É un dos tipos de hábitat con maior representación no 

conxunto de espazos de Galicia. 

 

        

 Distribución dentro da Rede Natura 2000 de Galicia (Lugares de Importancia Comunitaria)  

 91E0* Bosques aluviais de Alnus glutinosa e Fraxinus excelsior (Alno-Padion, Alnion 
incanae, Salicion albae). 

 
          
          

  Área de presenza    
         
   
         
         
 Área de presenza no Norte Peninsular por cuadrículas UTM de 100 Km2. Distribución a partir da EEA.   

        

 
        
        
 Área de presenza en Galicia por cuadrículas UTM de 100 Km2. Datos actualizados 2008.   

 91E0* Bosques aluviais de Alnus glutinosa e Fraxinus excelsior (Alno-Padion, Alnion 
incanae, Salicion albae). 

 
          
          
          
          

  Presenza nos Lugares de Importancia Comunitaria (LIC)    
          
   
          

 Cod. Denominación Prov.   Cod. Denominación Prov.   
           

 ES1110001 Ortigueira-Mera C   ES1120015 Serra do Xistral Lu   
 ES1110002 Costa Ártabra C   ES1120016 Río Cabe Lu   
 ES1110003 Fragas do Eume C   ES1120017 Costa da Mariña Occidental Lu   
 ES1110004 Encoro Abegondo Cecebre C   ES1130001 Baixa Limia Ou   
 ES1110005 Costa da Morte C   ES1130002 Macizo Central Ou   
 ES1110006 Complexo Corrubedo C   ES1130003 Bidueiral de Montederramo Ou   
 ES1110007 Betanzos-Mandeo C   ES1130004 Pena Veidosa Ou   
 ES1110008 Carnota-Monte Pindo C   ES1130005 Río Támega Ou   
 ES1110009 Costa de Dexo C   ES1130006 Veiga de Ponteliñares Ou   
 ES1110010 Estaca de Bares C   ES1130007 Pena Trevinca Ou   
 ES1110011 Esteiro do Tambre C   ES1130008 Pena Maseira Ou   
 ES1110012 Monte e Lagoa de Louro C   ES1130009 Serra da Enciña da Lastra Ou   
 ES1110013 Xubia-Castro C   ES0000001 Illas Cíes Po   
 ES1110014 Serra do Careón C   ES1140001 Sistema fluvial Ulla-Deza Po   
 ES1110015 Río Anllóns C   ES1140002 Río Lérez Po   
 ES1110016 Río Tambre C   ES1140003 A Ramallosa Po   
 ES1120001 Os Ancares-O Courel Lu   ES1140004 Complexo Ons-O Grove Po   
 ES1120002 Río Eo Lu   ES1140005 Monte Aloia Po   
 ES1120003 Parga-Ladra-Támoga Lu   ES1140006 Río Tea Po   
 ES1120004 A Marronda Lu   ES1140007 Baixo Miño Po   
 ES1120005 Ás Catedrais Lu   ES1140008 Brañas de Xestoso Po   
 ES1120006 Carballido Lu   ES1140009 Cabo Udra Po   
 ES1120007 Cruzul-Agüeira Lu   ES1140010 Costa da Vela Po   
 ES1120008 Monte Faro Lu   ES1140011 Gándaras de Budiño Po   
 ES1120009 Monte Maior Lu   ES1140012 Illas Estelas Po   
 ES1120010 Negueira Lu   ES1140013 Serra do Candán Po   
 ES1120011 Ría de Foz-Masma Lu   ES1140014 Serra do Cando Po   
 ES1120012 Río Landro Lu   ES1140015 Sobreirais do Arnego Po   
 ES1120013 Río Ouro Lu   ES1140016 Enseada de San Simón Po   
 ES1120014 Canón do Sil Lu        
           
           
           
 
 
 

  Presenza en Zonas de Especial Protección para as Aves (ZEPA)    
         
   
         

 Cod. Denominación Prov.   Cod. Denominación Prov.   
           

 ES0000086 Ría de Ortigueira e Ladrido C   ES1130009 Serra de Enciña da Lastra Ou   
 ES0000176 Costa da Morte (Norte) C   ES0000376 Baixa Limia-Serra do Xurés Ou   
 ES0000258 Costa de Ferrolterra-Valdoviño C   ES0000437 Pena Trevinca Ou   
 ES0000313 Complexo Litoral Corrubedo C   ES0000001 Illas Cies Po   
 ES0000085 Ribadeo Lu   ES0000087 Complexo Umia-O Grove Po   
 ES0000373 Ría de Foz Lu   ES0000254 Illa de Ons Po   
 ES0000372 Costa da Mariña Occidental Lu   ES0000375 Esteiro do Miño Po   
 ES0000374 Ancares Lu        

 91E0* Bosques aluviais de Alnus glutinosa e Fraxinus excelsior (Alno-Padion, 

  Aspecto das representacións do hábitat en Galicia    
 

 
 

Amenedo ripario (hábitat 91E0*) na marxe esquerda do Río Mandeo (Coirós). 
 
 

 
 

Amenedo ripario (hábitat 91E0*) nas marxes do Río Miño, á altura da localidade de A Fervenza (O Corgo). 

 91E0* Bosques aluviais de Alnus glutinosa e Fraxinus excelsior (Alno-Padion, Alnion 

 Aproveitamentos    
         
   
         

 Aproveitamentos tradicionais do hábitat   
          

 Nas áreas de topografía favorable para a instalación de prados de sega, os bosques riparios foron manexados 
intensamente mediante podas periódicas das especies arbóreas para reducir a súa competencia pola luz e 
incrementar a produción de feo chegando, en moitos casos, á súa total eliminación. Os produtos resultantes 
destas prácticas foron utilizados como alimento para o gando, combustible (leñas) ou para a confección de 
peches vexetais dos terreos. 

 

          

 Estado de conservación    
         
   
         

 Indicadores do estado de conservación do hábitat   
          

 O predominio de pés multicaules de ameneiro, salgueiros e freixos, ou pés moi espazados é indicativo dun 
manexo intenso destes bosques. Con frecuencia obsérvase unha alteración significativa do hábitat nos postos 
de pesca preferidos polos pescadores así como nas inmediacións das sendas de servidume máis frecuentadas. 

 

          

 Factores que dificultan ou impiden o estado de conservación favorable   
          

 Dende inicios do presente século, o ameneiro estase a ver afectado por unha doenza mortal que está a 
provocar unha crecente mortandade. Ata o de agora, o grao de afección semella ser maior nas áreas galegas 
situadas a menor altitude, observándose unha progresiva expansión cara aos territorios de maior altitude. 
A realización de podas e rozas do sotobosque neste tipo de hábitat por parte de propietarios de predios 
lindantes aos bosques de ribeira ou colectivos de pescadores leva consigo unha diminución do seu grao de 
naturalidade. En determinadas áreas, os restos de prácticas selvícolas aplicadas a masas forestais (codias, 
ramas, follas) son botadas aos ríos provocando graves alteracións a este tipo de hábitat. O desecamento de 
zonas húmidas provoca cambios hidrolóxicos que alteran as representacións deste tipo de hábitat existentes en 
moitas áreas de topografía chaira. A masificación de determinados tramos fluviais durante as épocas de pesca 
altera substancialmente a composición florística e estrutura dos bosques nas áreas máis frecuentadas. A 
alteración das marxes das canles ou do réxime hidrolóxico dos ríos (construción de presas e praias fluviais, 
conducións, etc.) provocan alteracións importantes neste hábitat, cando non a súa total eliminación. Con certa 
frecuencia realízanse repoboacións forestais sobre representacións máis ou menos significativas deste hábitat 
contribuíndo negativamente á súa conservación. 

 

          

 Factores que contribúen ao estado de conservación favorable do hábitat   
          

 O descenso de presión antrópica directa (control das cortas, alivio de concentracións humanas en 
determinados puntos das marxes fluviais, etc.) e indirectas (mellora das condicións físico-químicas das augas 
correntes) considérase beneficioso para a mellora do estado de conservación do hábitat. Debería de vixiarse a 
evolución da doenza que ataca ao ameneiro, investigar as súas causas e procurar poñer en práctica medidas 
paliativas. 

